
Assalamualaikum warahmatullahi wabarakatuh,
Salam Sejahtera dan Salam UiTM Dihatiku.

Sekalung penghargaan ditujukan kepada Timbalan Rektor (Penyelidikan dan
Jaringan Industri) bersama pasukan editorial yang sentiasa konsisten memastikan
kesinambungan penerbitan e-DINAMIK dari tahun ke tahun. Semoga majalah ini
terus menjadi sumber inspirasi, rujukan dan motivasi kepada seluruh warga UiTM
serta pembaca di luar sana.

Akhir kata, saya berharap e-DINAMIK 2025 ini akan terus menjadi medan ilmu yang
dinanti-nantikan setiap tahun. Semoga segala usaha ini diberkati dan memberi
manfaat buat semua.
Sekian, terima kasih.
 

PROFESOR MADYA DR. SAUNAH ZAINON
Menjalankan Fungsi Rektor
UiTM Cawangan Johor

Penerbitan e-DINAMIK bukan sahaja berfungsi sebagai medium dokumentasi hasil
penulisan ilmiah, kreatif dan penyelidikan, malah menjadi platform penting bagi
warga akademia untuk menyalurkan idea, pandangan, dan dapatan kajian dalam
pelbagai bidang. Edisi kali ini tampil lebih segar dengan isu-isu semasa yang
menyentuh pelbagai aspek global yang kian kompleks.

Saya percaya usaha ini mampu memperkukuh budaya penulisan akademik dalam
kalangan pensyarah serta menyemarakkan amalan perkongsian ilmu merentasi
sempadan disiplin. Melalui inisiatif ini juga, diharapkan lebih ramai pensyarah dan
penyelidik dapat melangkah ke tahap yang lebih tinggi dalam menghasilkan
penerbitan berimpak serta berindeks antarabangsa.

Segala puji bagi Allah SWT kerana dengan izin-Nya,
Majalah Digital Akademia UiTM Cawangan Johor, e-
DINAMIK Edisi 2025 dapat diterbitkan dengan jayanya.
Syabas dan tahniah diucapkan kepada seluruh sidang
editorial atas komitmen, ketekunan, dan dedikasi dalam
memastikan penerbitan ini terus menjadi wadah intelektual
yang bermakna.



Assalamualaikum warahmatullahi wabarakatuh dan Salam Sejahtera,

Lebih daripada sekadar sebuah majalah digital, e-DINAMIK merupakan cerminan
kecemerlangan akademik UiTM Cawangan Johor, selain membuka ruang yang lebih luas
untuk mengetengahkan pencapaian, keterlibatan komuniti, serta perkembangan fakulti dan
jabatan di Kampus Segamat dan Kampus Pasir Gudang. Saya percaya usaha ini juga dapat
meningkatkan visibiliti universiti di persada negara mahupun antarabangsa.

Penerbitan ini tidak akan berjaya tanpa komitmen padu sidang editorial serta sumbangan para
penulis yang dengan ikhlas berkongsi masa, tenaga, dan ilmu demi menjayakan hasrat murni
ini. Saya amat berharap inisiatif sebegini dapat menyemarakkan lagi minat warga akademia
untuk terus berkarya serta menghasilkan penulisan bermutu tinggi yang memberi manfaat
kepada masyarakat.

Akhir kata, sekalung tahniah dan syabas kepada semua pihak yang terlibat dalam
menjayakan penerbitan e-DINAMIK Edisi 2025. Semoga usaha ini berterusan dan menjadi
sumber inspirasi kepada semua pembaca.
Sekian, terima kasih.

DR. FARIDAH NAJUNA MISMAN
Timbalan Rektor (Penyelidikan & Jaringan Industri)
UiTM Cawangan Johor

Alhamdulillah, setinggi-tinggi kesyukuran dipanjatkan ke hadrat
Allah SWT kerana dengan izin dan rahmat-Nya, penerbitan
Majalah Digital Akademia UiTM Cawangan Johor, e-DINAMIK
Edisi 2025 dapat direalisasikan.

Saya ingin merakamkan penghargaan yang tidak terhingga
kepada Yang Berusaha Prof. Madya Dr. Saunah Zainon, Rektor
UiTM Cawangan Johor, atas sokongan dan dorongan yang
berterusan dalam memperkasakan budaya penulisan serta
penerbitan akademik di UiTM Cawangan Johor. Sesungguhnya,
e-DINAMIK telah menjadi wahana penting untuk menyalurkan
idea, mengasah bakat serta mendokumentasikan pelbagai
karya, kreatif, laporan aktiviti dan isu semasa yang berkaitan  

 bentuk penulisan merangkumi
dengan warga akademia.



e-Dinamik
MAJALAH DIGITAL AKADEMIA UiTM CAWANGAN JOHOR

SIDANG REDAKSI

iii

PENAUNG
Profesor Madya Dr. Saunah Zainon

PENASIHAT
Dr. Faridah Najuna Misman

PENYELARAS
Dr. Nur Fatihah Shaari

Dr. Noor Hidayah Ab Aziz

KETUA EDITOR 
Aidarohani Samsudin

PENOLONG KETUA EDITOR 
Dr. Fatin Farazh Ya’acob

EDITOR AKADEMI PENGAJIAN BAHASA 
Zuraidah Sumery 

Farhana Idris 
Siti Aishah Taib

EDITOR AKADEMI PENGAJIAN ISLAM KONTEMPORARI 
Munirah Zakaria 

Mohamad Zaki Razaly 
Dr.  Muhammad Fahmi Md Ramzan



e-Dinamik
MAJALAH DIGITAL AKADEMIA UiTM CAWANGAN JOHOR

SIDANG REDAKSI

iv

EDITOR JABATAN UNDANG-UNDANG 
Norintan Wahab 

Zuramaznum Sainan

EDITOR FAKULTI PENGURUSAN MAKLUMAT
Azura Abdul Jamil @ Kamarudzzaman  

Rohayu Ahmad 
Siti Hasma Hajar Mat Zin

EDITOR FAKULTI SAINS KOMPUTER DAN MATEMATIK
Haslenda Yusop 

Dr. Nur Syamilah Arifin 
Dr. Wan Munirah Wan Mohamad 

Noraisyah Abdl Aziz 

EDITOR FAKULTI KEJURUTERAAN 
Azyan Zafyrah Mohd Zahid 

Dr. Wan Nur Fazlina Abdol Jani 
Noorashiekin Khalid

 Mazni Mat Zin 
Nurrul Amilin binti Zainal Abidin 

Nurulnatisya binti Ahmad 
Ts. Dr. Siti Aminah Nordin 

REKABENTUK DAN GRAFIK

SOLAT DI BUMI MATAHARI TERBIT:
PENGALAMAN GANG VTK DI TOKYO

Mohd Amran Hasbullah, Muhamad Fuad Shukor, Siti Norafida Jusoh 

Jam menunjukkan pukul 12.11 pagi apabila pesawat AirAsia yang membawa

enam orang ahli Kumpulan Penyelidikan Verifikasi Teknologi Kejuruteraan (Gang

VTK) selamat mendarat di Lapangan Terbang Antarabangsa Haneda (HA),

Tokyo, Jepun. Meskipun kepenatan jelas terasa setelah penerbangan yang

panjang, keutamaan untuk menunaikan solat Maghrib dan Isyak yang masih

tertangguh tidak pernah diketepikan.

Kemudahan surau yang terletak di Aras 3, Terminal 3 (Balai Berlepas) Haneda

tersedia untuk digunakan. Ruang solat yang agak luas dan selesa ini memberi

kelegaan buat gang VTK untuk menunaikan kewajipan agama dengan tenang.

Di bumi asing ini, suara azan yang dilaungkan langsung tidak mengundang rasa

janggal dalam kalangan masyarakat Jepun yang terkenal dengan sikap toleransi

dan hormat terhadap kepercayaan pelbagai agama.

Tokyo kini menempatkan sekurang-kurangnya lima buah masjid yang aktif,

antaranya ialah Masjid As-Salaam Ueno (Okachimachi), Masjid Tokyo Camii &

Diyanet Turkish Culture Center, Masjid Asakusa, Masjid Otsuka dan Masjid Hiroo

di Minato. Biarpun bergelar musafir, tuntutan solat lima waktu – terutamanya

solat Jumaat bagi kaum lelaki – tetap menjadi keutamaan.

Pada pagi Jumaat, gang VTK telah menempuh perjalanan berjalan kaki selama

lebih kurang 20 minit dari Stesen LRT Ueno untuk menunaikan solat Jumaat di

Masjid As-Salaam, Okachimachi. Masjid yang dibina lebih 14 tahun lalu ini kini

semakin berkembang dan menerima kehadiran jemaah yang ramai. Justeru,

solat Jumaat dilaksanakan dalam tiga sesi berasingan bagi mengurangkan

kesesakan ruang solat. Khutbah pula disampaikan dalam dua bahasa: Bahasa

Inggeris dan Bahasa Jepun, bagi memastikan mesej dapat disampaikan dengan

jelas kepada pelbagai latar belakang jemaah.

Persekitaran sekitar masjid turut menyokong keperluan harian komuniti Muslim.

Terdapat kedai-kedai makan halal serta kedai runcit yang diusahakan oleh

penduduk berketurunan India, Pakistan dan Bangladesh. Menariknya, buat

mereka yang rindu akan cita rasa tanah air, roti prata jenama Malaysia – Kawan

– turut boleh didapati di sini.

